
ABSTRAK

Kawasan kajian ini merangkumi kawasan daripada Kota Kinabalu Industrial Park
(KKIP) hingga ke Mengkabong. Secara lebih terperinci, kawasan kajian ini
berkeluasan 100km persegi dan dibatasi oleh garis bujur 116°05’ T hingga 116°11' T
dan garis lintang 6°5’ U hingga 6°10’ U. Tujuan kajian ini dijalankan adalah untuk
mengkaji aspek geologi am dan sedimentologi bagi menentukan sekitaran
pengendapan sedimen kawasan kajian dengan lebih terperinci. Kawasan kajian terdiri
daripada Formasi Crocker yang berusia Eosen Akhir hingga Miosen Awal dan endapan
aluvium yang berusia Kuaterner. Formasi Crocker di kawasan kajian terdiri daripada
tiga jenis unit batuan iaitu unit batu pasir tebal (Fasis B), selang lapis batu pasir dan
syal (Fasis C, D dan E) serta unit syal tebal (Fasis F). Kajian struktur lineamen,
periapisan dan kekar pada kawasan kajian menunjukkan arah canggaan bertindak
dari arah Barat Laut - Tenggara. Struktur sedimen yang dijumpai di lapangan adalah
seperti laminasi selari, laminasi silang, klasta lumpur, kesan beban dan gruf. Melalui
analisis litolog, interpretasi asosiasi facies pada litolog-litolog tersebut menunjukkan
kawasan kajian terdiri daripada endapan alur-levee, alur-lob, dan migrasi lob.
Sekitaran pengendapan bagi Facies B, C, D dan E adalah di kipas tengah manakala
bagi dataran lembangan bagi Facies F. Fosil surih jenis Jknofacies Nereites yang
ditemui di lapangan iaitu Cosmoraphe sp. dan Spirorhaphe sp yang merupakan
petunjuk sekitaran laut dalam. Analisis petrografi menunjukkan batu pasir di kawasan
kajian dikelaskan sebagai litik wak yang matang dari segi kimia tetapi tidak matang
dari seqi fizik dan mempunyai asalan sedimen orogen kitar semula.

ABSTRACT

The study area covers from Kota Kinabalu Industrial Park (KKIP) to Mengkabong. The
study area is 100km square in size with the longitude of E 116 °05"to E 116°11’ and
latitude of N 6°5" to N 6°10°. The purpose of this research is to study the general
geology and the sedimentology of the depositional environment of sedimen in the
research area with more detailed. The research area comprised of Crocker Formation
aged Late Focene to Early Miocene and alluvium deposited aged Quaternary. The
Crocker Formation in the research area is comprised of three type of rock units,
namely thick sandstone unit (Facies B), inter-bedded of sandstone and shale unit
(Facies C, D and E) and thick shale unit (Facies F). Research on lineament structure,
beddings and joints at he research area indicated that the direction of deformation is
northwest-southeast. The sedimentary structure found in the research area are
parallel lamination, cross lamination, mud-clast, load casts and groove. Through the
analysis on lithologs, the interpretation of facies association showed that the research
area is comprised of channel-levee, channel-lobe and migration lobe. Depositional
environment for Facies B, C, D and E is at the middle fan whereas for basin plain
depositional environment for Facies F. Trace fossil type of Iknofacies Nereites found
at the field which are Cosmoraphe sp. and Spirorhaphe spihat indicate the deep
marine environment. Petrography analysis showed that the sandstone in the research

area is classified as wacked lithic that are matured in chemistry but immature in
physical and the sediment are from recycled orogeny.

BAB 1

PENDAHULUAN

1.1 Pengenalan

Tajuk disertasi atau kajian ini ialah Geologi Am dan Sedimentologi kawasan Kota
Kinabalu Industrial Park (KKIP)-Mengkabong. Terdapat dua peringkat untuk
menyediakan disertasi ini, iaitu projek satu dan dua yang dijalankan secara
berasingan sepanjang dua semester. Tujuan disertasi ini dibuat adalah untuk
memenuhi syarat graduasi dalam ljazah Sarjana Muda Sains dengan Kepujian dalam
Geologi, Fakulti Sains dan Sumber Alam, Universiti Malaysia Sabah bagi sesi 2012-
2015. Kajian ini melibatkan aspek geologi am dan sedimentologi. Aspek geologi am
merangkumi aspek geografi, geomorfologi, stratigafi dan geologi struktur. Manakala
bagi aspek sedimentologi pula melibatkan lima parameter utama iaitu struktur
sedimen, analisis fosil, arus kuno, geometri, dan litologi. Analisis petrografi juga
dibincangkan secara terperinci dalam aspek sedimentologi ini.

1.1 Lokasi Kawasan Kajian

Kawasan kajian terletak di Pantai Barat Sabah dan merupakan sebahagian daripada
daerah Kota Kinabalu (Rajah 1.1). Kawasan kajian merangkumi kawasan daripada
Kota Kinabalu Industrial Park (KKIP) sehingga ke Mengkabong. Keluasan kawasan
kajian dianggarkan 100 kilometer persegi yang dibatasi oleh garis bujur 116°05' T
hingga 116°11’ T dan garis lintang 6°5’ U hingga 6°10’ U (Rajah 1.2). Kawasan
kajian terdiri daripada Formasi Crocker berusia Eosen Akhir hingga Miosen Awal.

1.2 Objektif Kajian

Terdapat beberapa objektif yang harus dicapai di akhir kajian ini iaitu :

1. Menghasilkan peta geologi yang terkini bagi kawasan kajian.

2. Mengkaji aspek geologi am kawasan kajian.

3. Mengkaji aspek sedimentologi dan seterusnya menentukan sekitaran
pengendapan sedimen dalam Formasi Crocker.

1.3 Kajian Terdahulu

Gambaran awal mengenai kawasan kajian dapat dilakukan melalui hasil pembacaan
dan pemahaman daripada kajian terdahulu. Kajian terdahulu dilakukan terhadap
kawasan kajian merangkumi aspek geologi am dan sedimentologi. Kajian geologi am
lebih menjurus kepada sejarah tektonik, stratigrafi dan unit batuan yang terdapat di
kawasan kajian. Bagi kajian sedimentologi pula, kajian dengan lebih mendalam

melibatkan lima parameter utama iaitu struktur sedimen, fosil, arus kuno, geometri
dan litologi.

1.3.1 Kajian Geologi Am

Pada tahun 1912, pemetaan secara sistematik di Sabah telah dimulakan. Pemetaan
ini dilakukan apabila Nederlandshe Koloniale Petroleum Maatschappij yang
merupakan sebuah syarikat Subsidiary Standard Qil of New Jersey yang membuat

kajian tinjauan ke seluruh Negeri Sabah. Namun, tiada kajian di kawasan pedalaman
Sabah yang dijalankan.

Formasi Crocker telah dibahagikan kepada dua bahagian oleh dua orang
pengkaji Shell, Bowen dan Wright (1957) iaitu Formasi Crocker Barat dan Formasi
Crocker Timur. Pembahagian ini berlaku atas sebab kandungan unit batuan yang
berlainan di mana Crocker Barat terdiri daripada batu pasir dominan bukan
metamorfik berargilit dengan sedikit syal manakala Crocker Timur terdiri daripada
batu pasir dominan sub-metamorfik berargilit dan berarenit. Hasil daripada kajian

mereka membuat kesimpulan bahawa Formasi Crocker Timur ditindih oleh Formasi
Crocker Barat.




Ahli geologi yang pertama menjalankan kajian di Borneo ialah T.Posewitz
pada akhir abad ke-19. Posewitz mengatakan bahawa Mountain Formation yang
berusia Devonian merupakan batuan yang tertua di Sabah (Collenette, 1958).
Formasi ini ditindih oleh batu pasir dan batu kapur berusia Karbon untuk membentuk
banjaran Crocker.

Niethammer dan Hotz merupakan ahli geologi yang pertama membuat
pemetaan secara sistematik di sekitar Jesselton-Kinabalu (Collenette, 1958). Pada
tahun 1913-1915, mereka membahagikan batuan sedimen di Sabah kepada Formasi
Sabak Tua, Formasi Eosen, dan Squeezed Strata.

Usia Formasi Crocker dari Oligosen hingga Miosen awal ditentukan
berdasarkan fosil Foraminifera Pelagik dalam ahli Napal Pa Plandok yang terletak di
kawasan Padas (Bowen and Wright, 1957).

Collenette (1958) menamakan Formasi Crocker bersempena dengan nama
Banjaran Crocker. Beliau menyatakan bahawa Formasi Crocker merupakan endapan
fiysch jenis turbidit yang berusia dari Eosen Akhir hingga Miosen Awal serta terdiri
daripada sedimen Klastik Tertier. Endapan flysch yang dicirikan oleh beliau
mempunyai jujukan batu pasir masif, selang lapis batu pasir dan syal serta syal
masif.

Leichti et. a/, (1960) menyatakan bahawa Formasi Crocker telah mengalami
pengangkatan, perlipatan dan penyesaran penepian yang terbentuk ketika Pliosen
Akhir sehingga Pleistosen Awal. Proses ini telah membentuk Banjaran Crocker yang
mempunyai julat ketinggian 4000-6000 kaki. Formasi Crocker Barat adalah formasi
yang lebih muda iaitu berusia dari Oligosen hingga Miosen Awal dan terletak di atas
Crocker Timur yang berusia Paleosen hingga Miosen Awal pada garis ketakselarasan
yang sempurna.

Menurut Taylor dan Hayes (1983), Banjaran Rajang-Crocker merupakan fitur
topografi utama di bahagian utara Borneo dan dianggap prisma akresi yang besar
yang berkait rapat dengan pensubduksian proto Laut China Selatan.

Struktur-struktur geologi di bahagian barat Sabah sangat berkait rapat
dengan pergerakan Laut China Selatan di bahagian baratlaut dan plat Pasifik di
bahagian timur (Hollaway, 1982; Ru & Pigott, 1986). Pergerakan ini_telah

membentuk prisma akresi Lembangan Crocker Sensu Sricto, hasil daripada canggaan

dari arah baratlaut-tenggara dn utara-selatan (Halloway, 1982; Ru & Pigott, 1986;
Benard et. a/,, 1990 dan Tongkul, 1990).

Tongkul (1987) menyatakan bahawa stratigrafi Formasi Crocker dibahagikan
kepada dua bahagian iaitu jujukan berpasir pada bahagian atas yang menindih
jujukan bersyal di bahagian bawah berketebalan mencecah 600m. Tongkul juga
menyatakan bahawa Formasi Crocker mempunyai beberapa jenis unit batuan.
Antaranya unit batu pasir tebal, unit syal selang lapis dengan batu pasir dan unit
syal.

1.3.2 Kajian Sedimentologi

Stauffer (1967) membuat kajian mengenai Formasi Crocker dan mengatakan bahawa
Formasi Crocker adalah endapan jenis Turbidit atau endapan “flysch” kerana struktur
yang didapati daripada kajian beliau terdapat ciri-Giri yang terdapat pada endapan
jenis Turbidit laut dalam yang diterangkan oleh Bouma.

Stauffer (1967) juga menjalankan kajian tentang litologi, struktur dan trend
arus kuno Formasi Crocker di kawasan Penampang hingga ke Moyog dan mendapati
Formasi Crocker di kawasan tersebut dicirikan oleh batuan sedimen berklastik yang

juga meliputi sebahagian besar di bahagian barat Sabah. Arus kuno menunjukkan
pengendapan sedimen menuju kearah utara.

Menurut Selley (1988) dan disokong pula oleh Tongkul (2000) bahawa
pengelasan tafsiran jujukan perlapisan ini akan dibahagikan kepada beberapa fasis
laitu geometri, litologi, struktur sedimen, arus kuno dan fosil.

Kipas laut dalam terdiri daripada kipas atas, tengah dan bawah. Ciri-ciri bagi
sekitaran ini ialah mempunyai lapisan yang tebal dan berbutir kasar. Selain daripada
itu, saiz butiran dan ketebalan lapisan semakin berkurang. Empat jenis fasis dicerap

dan di hubungkaitkan dengan alur, lob dan levee. Model kipas laut dalam
diterangkan oleh Walker (1978).

Kajian-kajian foraminifera (Basir et al., 1992 dan Rangin et a/, 1990 dalam
Sanudin & Baba, 2007) dan nanoplankton (Rangin. et al., 1990 dalam Sanudin &
Baba, 2007) telah merakamkan pemendapan jenis laut dalam pada masa Eosen

Lewat. Himpunan fosil surih Tknofacies Nereites adalah biasa dalam Formasi Crocker.

Fosil-fosil surih ini boleh ditafsirkan sebagai berasosiasi dengan lob-lob tengah hingga
luar sistem turbidit.

Selley (1995) menyatakan bahawa kajian sedimentologi melibatkan tiga aspek
utama. Antara aspek utama tersebut adalah aspek fizikal, aspek kimia dan aspek
biologi. Aspek fizikal adalah proses yang melibatkan pengangkutan dan pemendapan.
Aspek kimia pula merangkumi proses luluhawa, diagenesis dan pembentukan

mendapan autokton. Manakala aspek biologi pula paleogeologi dan sekitaran
sedimen.

Dalam konteks paleogeografi rantau, jujukan sedimen dimendapkan di lautan
lepas di bawah pengaruh arus laut dalam yang ekstensif terhadap pembinaan lob-lob

kipas laut dalam dengan beberapa rangkaian alur-alur dasar laut dalam (Sanudin &
Baba, 2007).

1.4 Kaedah Kajian

Kaedah kajian dibahagikan kepada 4 peringkat (Rajah 1.3) mengikut keperiuan
terkini semasa kajian dijalankan termasuklah kajian geologi am dan sedimentologi.
Berikut adalah empat peringkat utama dalam kaedah keseluruhan kajian.

- Analisis. - S
- Kajian . EESNE Makmal dan EESS  Penulisan
~lapangan RGN  Data - [k Disertasi

~'Lapangan -

Rajah 1.3  Empat peringkat utama dalam kaedah kajian.

1.4.1 Kajian Awal

Kajian ini meliputi penelitian dan persediaan sebelum ke lapangan. Persediaan
sebelum ke lapangan adalah seperti rujukan membaca kajian terdahulu dan

penyediaan peta dasar kawasan kajian. Kajian ini amat penting untuk memilih tajuk
yang sesuai bagi kajian disertasi.

